
FAO hünärmenleriniň missiýasynyň netijeleri boýunça maslahat.

Все права защищены
save pdf date >>> 24.01.2026

2024-nji ýylyň 16-njy dekabrynda “Arçabil” myhmanhanasynda FAO hünärmenleriniň
missiýasynyň netijeleri boýunça iş maslahaty geçirildi. FAO-ATLASS ulanyp, milli weterinar
laboratoriýalarynyň mümkinçilikleriniň we antimikrob serişdelerine durnuklylyk gözegçilik
ulgamynyň bahalandyrylmagy boýunça FAO-nyň sebit taslamasynyň çäklerinde “Bitewi
Saglyk” – azyk ulgamlarynyň goragy, geljek pandemiýalaryň öňüni alyş. Taslama Pandemiýa
Gaznasy tarapyndan maliýeleşdirilýär. Iş maslahatyna Oba hojalyk ministrligi, Saglygy
goraýyş ministrligi, Daşky gurşawy goramak ministrligi we ýurduň beýleki gyzyklanýan
edaralarynyň wekilleri, şol sanda FAO we BSGG wekilleri gatnaşdylar. Maslahatyň
moderatory hökmünde Türkmenistanyň Oba hojalyk ministrliginiň Döwlet weterinar
gullugynyň Halkara we ylmy gatnaşyklar bölüminiň başlygy Arslan Soltanmyradow çykyş
etdi. Ol missiýanyň esasy roluny we onuň üstünlikli tamamlanandygyny belledi.

Halkara hünärmenler hökmünde FAO hünärmenleri Durýa Çaryphan we Dsani Ester çykyş
etdiler. Maslahatyň çäklerinde jemleýji prezentasiýalar we FAO hünärmenleriniň missiýanyň
netijeleri boýunça maslahatlary diňlenildi.

Maslahatyň çäklerinde azyk ulgamlarynyň goragy we geljek pandemiýalaryň öňüni alyş
boýunça esasy ädimler ara alnyp maslahatlaşyldy. “Bitewi Saglyk” çemeleşmesi adamlaryň,
haýwanlaryň we daşky gurşawyň saglygynyň özara baglanyşygyny nygtaýar. Gatnaşyjylar
häzirki kynçylyklary netijeli çözmek üçin pudagara hyzmatdaşlygyň güýçlendirilmeginiň
zerurdygyny ara alyp maslahatlaşdylar. Durnukly netijelere ýetmek üçin dürli pudaklaryň
tagallalarynyň utgaşdyrylmagy we toplumlaýyn çemeleşmeleriň işlenip düzülmegi boýunça
ileri tutulýan ädimler kesgitlenildi.


